
PERUTUSAN REKTOR

Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.

Ww__—

PROFESOR MADYA DR. SAUNAH ZAINON
Menjalankan Fungsi Rektor

UiTM Cawangan Johor

Assalamualaikum warahmatullahi wabarakatuh dan Salam Sejahtera,

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta

penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai bentuk penulisan merangkumi
karya, kreatif, laporan aktiviti dan isu semasa yang berkaitandengan warga akademia.

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.

Sekian, terima kasih.

7~

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

PRE-GRADUATION NIGHT ‘A NIGHT UNDER THE STAR’

Mohd Johan Mohamed Ibrahim, Ts. Saiful Jumali,
Ts. Dr. Mohd Amran Hasbullah

Civil Engineering Club (CIVEC) UiTM Cawangan Johor telah mengadakan

program "Pre-Graduation Night" yang penuh keindahan pada 16 Januari 2025 di
Thistle Hotel, Johor Bahru. Dengan tema "English Classic," majlis ini
berlangsung dari 7:30 malam hingga 11:30 malam, merayakan perjalanan
pelajar semester 4 dan 5 yang bakal menamatkan pengajian mereka. Suasana
elegan dan meriah menyambut para tamu, memberikan mereka peluang untuk

mencipta kenangan manis sebelum melangkah ke alam pekerjaan.

Program ini sebagai penghargaan kepada pencapaian pelajar sepanjang tempoh
pengajian mereka. Poster program yang menarik telah dimuat naik di laman
Instagram rasmi CIVEC, menarik perhatian hampir semua pelajar tahun akhir
dan pensyarah untuk hadir. Program ini dihadiri seramai 174 orang peserta dari
pelajar tahun akhir, termasuk 60 jawatankuasa CIVEC dan 22 pensyarah, yang
menjadikan majlis ini lebih bermakna. Pemilihan lokasi yang nyaman dan
landskap yang indah memberikan peluang kepada pelajar untuk bergambar

bersama rakan-rakan dan pensyarah dalam suasana yang menggembirakan.

Majlis ini bukan hanya meraikan pencapaian akademik, tetapi juga bertujuan

untuk mengukuhkan hubungan antara graduan. Aktiviti seperti permainan,

I persembahan, dan sesi beramah mesra menambah keceriaan, sambil
memperkuatkan ikatan persahabatan di kalangan pelajar. Penghargaan
diberikan kepada graduan yang mencapai kejayaan dalam pelbagai bidang,
memberikan dorongan positif untuk terus berusaha ke arah impian masing-

masing.

Selain itu juga, Program "Pre-Graduation Night" ini dapat juga mencungkil bakat
pelajar dalam pelbagai bidang, termasuk menyanyi, menari, dan bermain alat muzik.
Aktiviti ini memberi peluang kepada pelajar untuk menunjukkan kebolehan mereka di
pentas, sekaligus meningkatkan keyakinan diri. Selain itu, pertandingan
memperagakan pakaian bertemakan "English Classic" menambah suasana meriah,
di mana pelajar dapat mengekspresikan kreativiti dan gaya mereka dalam suasana

yang elegan.

Keseluruhannya, “Pre-Graduation Night” telah mencapai objektifnya dengan
cemerlang, mencipta kenangan yang akan dikenang sepanjang hayat. Respon
positif dari peserta menunjukkan keberkesanan program ini dalam mencipta
pengalaman yang berharga. Dengan kerjasama dan komitmen semua pihak, maijlis
ini berjaya dilaksanakan dengan lancar, meninggalkan kesan mendalam di hati

setiap yang hadir. Terima kasih kepada semua yang terlibat dalam menjayakan

acara indah ini.




